
Ձև N 3h
   ՀՀ ՔԱՂԱՔԱՇԻՆՈՒՅԹԱՆ ԿՈՄԻՏԵ      
  
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ      
       
	 1. ՀՀ ֆինանսների նախարարություն

	12-07-2023

	
	01/9-1/13822-2023

	Ուսումնասիրելով Ձեր ս.թ. հուլիսի 07-ի N 01/11.2/2709-2023 գրությամբ ներկայացված Հայաստանի Հանրապետության 2023 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով առաջարկվում է ՀՀ 2023թ-ի պետական բյուջեով     ՀՀ քաղաքաշինության կոմիտեի պատվիրատվությամբ իրականացվող «1103» ծրագրի «11003. Միկրոռեգիոնալ մակարդակի համակցված տարածական պլանավորման փաստաթղթերի մշակում» միջոցառման գծով նախատեսված 502,906.2 հազար դրամից 69,478.9 հազար դրամն ուղղել ՀՀ կառավարության պահուստային ֆոնդ, 173,162.4 հազար դրամը վերաբաշխել միջոցառման օբյեկտների միջև, ինչպես նաև իրականացնել միջեռամսյակային տեղաշարժ:

	Ընդունվել է, կատարվել է համապատասխան լրամշակումներ

	Նշվածով պայմանավորված՝ հայտնում ենք. 
1. Նախագծի 3-րդ և 5-րդ հավելվածների աղյուսակներից առաջարկում ենք հանել ՀՀ կառավարության պահուստային ֆոնդին վերաբերող տողերը և ըստ այդմ խմբագրել «Ընդամենը» տողերի ֆինանսական ցուցանիշները:
	Ընդունվել է, Նախագծի 3-րդ և 5-րդ հավելվածների աղյուսակներում կատարվել է համապատասխան լրամշակում

	2. Նախագծի 4-րդ հավելվածի աղյուսակում անհրաժեշտ է արտացոլել «1139» ծրագրի «11001» միջոցառման բյուջետային ստորադաս կարգադրիչը (կատարողը) և բյուջետային ծախսերի տնտեսագիտական դասակարգման հոդվածը՝ համապատասխան ֆինանսական ցուցանիշներով:
	Ընդունվել է, Նախագծի 4-րդ հավելվածի աղյուսակում կատարվել է համապատասխան լրամշակում

	2.ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	[bookmark: _GoBack]Նախագծի 2-րդ կետով նախատեսվում է  թույլատրել ՀՀ քաղաքաշինության կոմիտեին 2022 թվականի հունվարի 25-ին կնքված N ՀՀՔԿ-ԲՄԱՇՁԲ-21/7 պայմանագրով նախատեսված աշխատանքներն ավարտելու համար կնքել լրացուցիչ համաձայնագիր, որի մասով նախաբանում նշված չէ Սահմանադրության կամ օրենքի լիազորող վերաբերելի նորմը,  ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Այս պարագայում, պարզաբանված չէ հիշյալ կետի սահմանման անհրաժեշտությունը:  

	Ընդունվել է, 
կատարվել է համապատասխան լրամշակումներ։



